
Յունիբանկ ԲԲԸ 2016թ. գործունեության վերաբերյալ 

Հաշվետու տարվա ընթացքում «Յունիբանկ» ԲԲԸ-ն հաջողությամբ շարունակել է իր 
ռազմավարության իրականացումը` ապահովելով աճ բոլոր հիմնական ցուցանիշներով:  

2016թ.-ին բանկը իրականացրել է անվանական սովորական բաժնետոմսերի երեք թողարկում 
և ամբողջությամբ տեղաբաշխել ներկայացված ծավալը և ցուցակել այն Nasdaq OMX ֆոնդային 
բորսայում: Յունիբանկը զգալի  համալրել է  ընդհանուր կապիտալը և սահմանված 
ժամկետում ապահովել ՀՀ կենտրոնական բանկի՝ նորմատիվային կապիտալի չափի 
վերաբերյալ պահանջը: Արդյունքում Բանկի ընդհանուր կապիտալը գերազանցել է 34 մլրդ 
դրամը` նախորդ տարվա համեմատ աճելով մոտ 53%-ով: Ներգրավված լրացուցիչ միջոցները 
Բանկն ուղղել է իր գործունեության հիմնական ռազմավարական ուղղությունների`  
մանրածախ բիզնեսի զարգացմանը և փոքր և միջին բիզնեսի ֆինանսավորմանը:  

«Յունիբանկի» կապիտալի աճով պայմանավորված Moody’s Investors Service միջազգային 
գործակալությունը 2016թ. օգոստոսին բարելավել էր «Յունիբանկի» վարկանիշի 
կանխատեսումը`  դարձնելով այն «պոզիտիվ», իսկ 2017թ.-ի մարտին բարձրացրել է` 
սահմանելով այն B2, կանխատեսումը` կայուն:  

Ֆինանսական ցուցանիշներ, բիզնես պլանի կատարողականներ  

2016թ. ընթացքում իրականացված միջոցառումների շնորհիվ Բանկն ապահովել է հետևյալ 
ցուցանիշները (համաձայն ՖՀՄՍ-ի).  

− ԱԿՏԻՎՆԵՐ – 185.4 մլրդ ՀՀ դրամ, 10-րդ տեղը բանկային համակարգում: Տարեսկզբի 
համեմատ ցուցանիշը աճել է 17.2 %-ով:  

− ՊԱՐՏԱՎՈՐՈՒԹՅՈՒՆՆԵՐ – 150.5 մլրդ ՀՀ դրամ, 10-րդ տեղը բանկային 
համակարգում: Պարտավորությունների աճը կազմել է 11.2 %:  

− ԿԱՊԻՏԱԼ – 34.8 մլրդ ՀՀ դրամ, 8-րդ տեղը բանկային համակարգում: Նախորդ տարվա 
համեմատ ցուցանիշը աճել է 53.4 %-ով:  

− ՎԱՐԿԱՅԻՆ ՆԵՐԴՐՈՒՄՆԵՐ – 118.6 մլրդ ՀՀ դրամ, 10-րդ տեղը բանկային 
համակարգում: Վարկային պորտֆելը տարեսկզբի համեմատ աճել է 7.7 %-ով: 
Առ 31.12.2016թ. Բանկի վարկային ներդրումները կազմել են ընդհանուր ակտիվների 
64%-ը: Դրամային վարկային պորտֆելը կազմել է ընդհանուր վարկային պորտֆելի 
41%-ը, իսկ արտարժութային վարկային պորտֆելը` 59%-ը): Վարկային պորտֆելի 
միջին տոկոսադրույքը 31.12.2016թ. դրությամբ կազմել է 15.2 %: 

- ԱՎԱՆԴՆԵՐ – 114.8 մլրդ դրամ, որից 81%-ը` 93.3 մլրդ դրամը բաժին է ընկել 
ֆիզիկական անձանց ժամկետային ավանդներին, 5-րդ տեղը ՀՀ բանկային 
համակարգում:  

- ԿՈՄԻՍԻՈՆ ԵԿԱՄՈՒՏՆԵՐ - 1 մլրդ ՀՀ դրամ:  
Արտարժույթի փոխարկային գործառնություններից ստացված եկամուտը կազմել է 594 
մլն ՀՀ դրամ:  

Հաշվի առնելով Յունիբանկի արձանագրած բարձր ցուցանիշները, կայուն ֆինանսական 
վիճակը և զարգացման ռազմավարությունը, Բանկի Խորհուրդը որոշում էր ընդունել իր 
սովորական բաժնետոմսերի սեփականատերերին, որոնք 28.11.2016թ. դրությամբ ընդգրկված 
են եղել Բանկի բաժնետերերի ռեեստրում, 2016թ. հունվար-սեպտեմբեր ժամանակահատվածի 
համար վճարել միջանկյալ շահութաբաժիններ՝ սովորական անվանական բաժնետոմսերի 
տեսքով` 12.9% տարեկան եկամտաբերությանը  համարժեք հաշվարկով: 

